
Rheoliadau Gweithdrefn Sylwadau (Plant) (Cymru) 2005

RHAN VI
DARPARIAETHAU TROSIANNOL A DIRYMU

Darpariaethau Trosiannol ac Arbedion

21.—(1) Pan na orffennwyd ystyried y sylwadau hyn yn unol & Rheoliadau 1991 ar yr adeg pan
ddaw'r Rheoliadau hyn i rym yna bydd y paragraffau canlynol yn gymwys i'r weithdrefn.

(2) Yn ddarostyngedig i baragraffau (3) a (4) bydd y sylwadau'n cael eu hystyried yn unol a
Rheoliadau 1991 yr arbedwyd eu darpariaethau perthnasol at y diben hwnnw'n unig.

(3) Os bod yr achwynydd, yn unol & rheoliad 8(2) o Reoliadau 1991, wedi hysbysu'r awdurdod
lleol ei fod yn dymuno i'r mater gael ei gyfeirio at banel ond nad oes panel wedi'i benodi yn unol a'r
rheoliad hwnnw, yna rhaid i'r awdurdod lleol drin hysbysiad yr achwynydd fel cais am i'r sylwadau
gael eu hystyried ymhellach yn unol & darpariacthau mewn rheoliadau a wneir gan y Cynulliad
Cenedlaethol o dan adran 26ZB o'r Ddeddf.

(4) Os bydd yr awdurdod lleol wedi rhoi hysbysiad yn unol a rheoliad 8(1) o Reoliadau 1991 ac
nad yw'r achwynydd wedi hysbysu'r awdurdod lleol ei fod yn dymuno i'r mater gael ei gyfeirio at
banel ac nad yw'r amser ar gyfer rhoi hysbysiad o'r fath wedi dod i ben, yna rhaid i unrhyw hysbysiad
y mae'r achwynydd yn ei roi fod yn gais am i'r sylwadau gael eu hystyried ymhellach, neu fel cais
am i'r sylwadau gael eu hystyried ymhellach y mae'n rhaid ei drin, a hynny'n unol & darpariaethau
mewn rheoliadau a wneir gan y Cynulliad Cenedlaethol o dan adran 26ZB o'r Ddeddf.

Dirymu
22.—(1) Dirymir Rheoliadau'r Weithdrefn Sylwadau (Plant) 1991(1) ac eithrio i'r graddau sy'n
angenrheidiol at ddibenion rheoliad 21.

(2) Dirymir rheoliad 4(2) o Reoliadau Gwasanaethau Eiriolaeth a Gweithdrefn Sylwadau (Plant)
(Cymru) 2004(2)

(1) 0O.S.1991/894.
(2) 0.S.2004/1448 (Cy.148).

